
				EBAZPENA, 2016ko martxoaren 4koa, Toki Administrazioekiko Harremanetarako eta Administrazio Erregistroetako zuzendariarena, zeinaren bidez aldatzen baita Vitoria-Gasteizko Udalbatzaren idazkari orokorraren lanpostua hornitzeko sistema; lanpostu hori gaikuntza nazionala duten funtzionarioentzat gordea da.

				Toki-administrazioaren arrazionalizazio eta iraunkortasunari buruzko abenduaren 27ko 27/2013 Legeak (aurrerantzean, TAAI) 92.bis artikulu berri bat erantsi zion Toki-araubidearen oinarriak arautzeko apirilaren 2ko 7/1985 Legeari (aurrerantzean TAOA).

				Artikulu horren 6. atalaren arabera, lehiaketa izango da gaikuntza nazionala duten toki-administrazioko funtzionarioei gordetako lanpostuak hornitzeko ohiko sistema; lanpostu horiek izendapen askeko sistemaren bidez bete ahal izango dira salbuespenez, martxoaren 5eko 2/2004 Legegintzako Errege Dekretuaren bidez onartutako Toki-ogasunak arautzen dituen Legearen testu bateginaren 111. eta 135. artikuluetan definitutako eremu subjektiboan dauden udalerrietan, eta probintziako aldundietan, metropolialdeetan, kabildoetan eta uharteko kontseiluetan, eta Ceuta eta Melillan autonomia-estatutua duten hirietan, kasuko azpieskalako eta kategoriako funtzionarioen artean.

				Hala ere, TAAIren zazpigarren xedapen iragankorraren arabera, TAOAren 92.bis artikuluan aurreikusitako araudia indarrean sartu arte, eta lege horretan xedatuari aurkaratzen ez zaion orotarako, indarrean egongo da aipatutako artikuluaren aplikazio-eremuaren barnean hartutako funtzionarioei buruzko araudia. Horrenbestez, egun, bizirik diraute gaikuntza nazionala duten Toki Administrazioko funtzionarioentzat gordetako lanpostuak betetzeari buruzko uztailaren 29ko 1732/1994 Errege Dekretuko aurreikuspenek.

				Gauzak horrela, 2012ko uztailaren 13an, Vitoria-Gasteizko Udaleko Tokiko Gobernu Batzarrak onartu ondoren, eta legez ezarritako prozedurarekin bat, Toki Administrazioekiko Harremanetarako eta Administrazio Erregistroetako zuzendariaren 2015eko apirilaren 15eko Ebazpenak Vitoria-Gasteizko Udalbatzaren idazkari orokorraren lanpostua betetzeko sistema aldatu zuen, hau da, lehiaketatik izendapen askera pasatu zen.

				Bestalde, Vitoria-Gasteizko Udaleko Tokiko Gobernu Batzarrak 2015eko irailaren 18an egindako bilkuran hartutako erabakien artean, Vitoria-Gasteizko Udalbatzaren idazkari orokorraren lanpostua betetzeko sistema aldatu zuen, berriro lehiaketa izateko.

				Horrela, 2016ko urtarrilaren 4an, Vitoria-Gasteizko Udalak Toki Administrazioekiko Harremanetarako eta Administrazio Erregistroetako Zuzendaritzari eskatu zion aldatzea Udalbatzaren idazkariaren lanpostuaren sailkapena, lanpostuaren hornikuntza-sistemari dagokionez, eta lehiaketa sistemaren bidez betetzekoa izan zedila.

				Aurretik esandakoan oinarrituta, izapideak egin zitzaizkion aginduzko espedienteari, eta uztailaren 29ko 1732/1994 Errege Dekretuaren 9. eta 10 artikuluetan xedatutakoaren arabera izapidetua izan zen.

				Azaldutakoarekin bat, aipatutako legeriaren babesean eta Herri Administrazio eta Justizia Sailaren egitura organikoa eta funtzionala ezartzeko apirilaren 9ko 188/2013 Dekretuaren 10. artikuluak ematen dizkidan eskumenen arabera, honako hau

				EBAZTEN DUT:

				Artikulu bakarra.– Vitoria-Gasteizko Udalaren proposamena aintzat hartuta, Udalbatzaren idazkaritza nagusiaren lanpostua hornitzeko sistema aldatzea; izan ere, lanpostu hori gaikuntza nazionala duten toki-administrazioko funtzionarioentzat gordea da (azpieskala: Idazkaritza; maila: goi-mailakoa). Beraz, izendapen askekoa izatetik merezimendu-lehiaketara aldatzen da.

				AZKEN XEDAPENETATIK LEHENENGOA

				Ebazpen honek ez dio administrazio-bideari amaiera ematen. Beraz, beraren aurka, gora jotzeko errekurtsoa aurkez dakioke Harreman Instituzionaletarako sailburuordeari, hilabeteko epean, ebazpena jakinarazi eta hurrengo egunetik aurrera; hala xedatzen da Herri Administrazioen Araubide Juridikoari eta Administrazio Prozedura Erkideari buruzko azaroaren 26ko 30/1992 Legearen 114. eta 115. artikuluetan, hargatik eragotzi gabe eskubidez onartutako bestelako aurkaratze-bideak erabiltzea.

				AZKEN XEDAPENETATIK BIGARRENA

				Uztailaren 13ko 29/1998 Legearen 44. artikuluarekin bat, Administrazio publikoek ezingo dute ebazpen honen aurkako administrazio-errekurtsorik aurkeztu. Halere, errekurtsoa jarri ahal izango da Euskal Autonomia Erkidegoko Auzitegi Nagusiaren Administrazioarekiko Auzietako Salan, bi hileko epean, jakinarazpena jaso eta hurrengo egunetik aurrera, 29/1998 Legearen 45. artikuluan eta ondorengoetan ezarritakoari jarraituz. Lehenago eta epe berean, Toki Administrazioekiko Harremanetarako eta Administrazio Erregistroetako Zuzendaritzari eskatu ahal izango zaio, 29/1998 Legearen 44.1 artikuluak xedatzen duen bezala, ebazpen hau deuseztatu edo atzera bota dezala.

				Vitoria-Gasteiz, 2016ko martxoaren 4a.

				Toki Administrazioekiko Harremanetarako eta Administrazio Erregistroetako zuzendaria,

				ELIXABETE ETXANOBE LANDAJUELA.

			

			
				
EUSKAL HERRIKO AGINTARITZAREN ALDIZKARIA
www.euskadi.net

			

		

	OEBPS/images/136611.png
EHAX

DOK.: XXXXX
2016-03-31





